
ABSTRAK 

KAJIAN KUANTITATIF BIODIVERSITI FLORA POKOK 

DI PULAU BOHAY DULANG, SEMPORNA, Sabah 

Satu kajian flora pokok telah dijalankan di Pulau Bohay Dulang, Semporna (Taman 
Marin Tun Sakaran). Kajian kuantitatif flora di kawasan kepulauan Semporna belum 
pernah dijalankan. Kajian oleh pihak yang lain pada tahun 1998 hanya memfokus 
kepada senarai spesis yang terdapat di beberapa pulau di Semporna sahaja. Reka 
bentuk kajian di pulau ini menggunakan kaedah 'stratified random sampling'. Di 
setiap subplot hutan campur tepi pantai (HC) dan hutan sekunder tepi pantai (HS), 
kaedah 'simple random sampling' digunakan untuk mengakses diversiti flora pokok. 
Sejumlah 20 plot (10m x 10m) di HC dan HS disampel yang merangkumi keluasan 
keseluruhan 0.20 ha. Ukurlilit pokok yang bersaiz 15 cm ke atas pada aras dada 
(GBH�lS cm) sahaja yang diambil kira. Data yang direkodkan ialah GBH, frekuensi, 
spesis dan nilai pH tanah. Conteh spesimen setiap individu spesis diambil untuk 
identifikasi lanjutan di herbarium. Analisis diversiti flora dijalankan menggunakan 
Nombor diversiti Hill (Nl dan N2), Indeks modifikasi Hill (ES), Indeks Simpson (D), 
Indeks Shannon-Weiner (H'), Indeks Brillouin (HBE), luas basal, frekuensi pokok, 
Indeks nilai kemustahakan dan peratus indeks (IP). Nilai pH tanah diambil untuk 
menilai kecenderungan kelimpahan flora pokok di plot kajian. Kaitan antara bilangan 
individu setiap spesis dengan faktor pH dianalisis menggunakan kaedah regresi. 
Sejumlah 2 famili gimnosperma dan 25 famili angiosperma yang merangkumi 27 
famili pokok direkodkan di kesemua 20 plot (n=20) yang mewakili 0.20 ha vegetasi 
hutan di Pulau Bohay Dulang. Di plot HC, sebanyak 20 famili direkodkan (n=l0) dan 
17 famili di plot HS (n=lO). Peratus pertindihan spesis yang sama antara HC dan HS 
ialah 60.9%. Sebanyak 36 spesis dan 226 individu pokok direkodkan. Indeks diversiti 
antara dua vegetasi berbeza secara signifikan (t93 =0.45, P=0.01). Indeks diversiti Hill 
lebih tinggi di HC(N1=20.4; N2=15.1) berbanding di HS (N1=15.7; N2=13.1). Indeks 
diversiti Shannon-Weiner juga lebih tinggi di HC (3.0) berbanding di HS (2.8). Hanya 
17.3% varians (R2) di dalam kelimpahan spesis menerangkan kesan pH terhadap 
kelimpahan spesis iaitu sangat tidak signifikan (F1,8=1.677, P>0.05). Spesis yang 
paling penting ialah Ardisia pyram1dalis (IP=23.22%), Buchanania sessilifolia 
(20.05%), Canarium asperum (IP=l9.15%). Burseraceae merupakan famili paling 
banyak spesis dan genera dengan 5 spesis dan 4 genera direkodkan. Sterculiaceae 
yang diwakili oleh spesis Pterocymbium Javanicum (HC) dan Heritera littoralis (HS) 
merupakan satu-satunya famili yang direkodkan di kesemua vegetasi. Sebanyak 24 
spesis baru direkodkan iaitu Aglaia cf. tomentosa, Aglaia rubiginosa, Alstonia cf. 
macrophylla, Ardisia pyramidalis, Ardisia sp. , Canarium sp. 1, Canarium sp. 2, 
Canthium sp. , Celtis philippiensis, Cratoxy/um sp., Diospyros sp. 1, Diospyros sp. 2, 
Flacourtia rukam, Fordia sp., Harpullia cupanioides, Litsea odorifera, Memecylon 
edule, Pa/aquium sp., Polyalthia sp., Pterocymbium javanicum, Santiria grandiflora, 
Sarcotheca diversifo/ia, Urophyllum sp. dan Xanthophyllum flavescens. Kajian ini 
menunjukkan terdapat kepelbagaian spesis di kedua-dua jenis vegetasi hutan dan 
banyak faktor abiotik lain yang boleh mempengaruhi kelimpahan spesis pokok. 
Habitat dan spesis-spesis yang terancam perlu dijaga untuk generasi sekarang dan 
pada masa akan datang. 

ABSTRACT 

A study on tree flora was carried out in Bohay Dulang Island, Semporna (Tun 
Sakaran Marine Park). There is no study on tree flora has been done for Semporna 
Islands before. A study by researcher in 1998 was only focused on listing the plant 
species name of several islands in Semporna. Stratified random sampling method 
was used for study on the island. Meanwhile, simple random sampling method was 
used to access the diversity of tree flora in each subplot; coastal mixed forest (HC) 
and secondary coastal mixed forest (HS). A total of 20 plots (10m x 10m) in both 
plots were sampled, which covered an area of 0.2 ha. Only trees with 15 cm girth at 
breast height were sampled (GBH�15 cm). Data of GBH, frequency, species, and soil 
pH value were recorded. Sample from each individual species were taken as a 
herbarium specimen for identification purpose. Diversity analyses were conducted by 
using Hill's diversity numbers (Nl and N2), Hill's modified index (ES), Simpson's index 
(D), Shanon-Weiner's index (H'), Brillouin's index (HBE), basal area, tree frequency, 
importance values index and percentage index (IP). pH values were taken to 
evaluate trend of tree flora abundances in plots. Relation between number of 
individual for each species and pH factor was analysed by using regression method. A 
total of two gymnosperm families and 25 angiosperm families from 27 tree families 
were recorded in 0.20 ha of forest vegetation in Bohay Dulang Island. In HC plot, a 
total of 20 families were recorded (n=10), meanwhile 17 families were recorded for 
HS plot. Percentage of overlapping species for both plots, HC and HS is 60.9%. A 
total of 36 species and 226 tree individuals were recorded. Diversity index between 
two plots are significantly different (t93 =0.45, P=0.01). Hill's diversity number was 
greater in HC (N1= 20.4; N2=15.1) than HS (N1= 15.7; N2=13.1). Shannon-Weiner 
diversity index also revealed that HC (3.0) was higher compared to HS (2.8). Only 
17 .3% variance (R2) in species distribution determines that soil pH affected species 
abundance, which was not significant (F1,8 = 1.677, P > 0.05). The most important 
species were Ardisia pyramidalis (IP= 23.22%), Buchanania sessilifolia (20.05%), 
Canarium asperum (IP=l9.15%). Burseraceae is the largest family with 5 species 
and 4 genera were recorded. Sterculiaceae is represented with species Pterocymbium 
javanicum (HC) and Heritera littoralis (HS), and is the only family were recorded in all 
vegetations. 24 new species were recorded, they are; Aglaia cf. tomentosa, Aglaia 
rubiginosa, Alston/a cf. macrophylla, Ardisia pyramidalis, Ardisia sp., Canarium sp. 1, 
Canarium sp. 2, Canthium sp., Celtis philippiensis, Cratoxy/um sp., Diospyros sp. 1, 
Diospyros sp. 2, Flacourtia rukam, Fordia sp., Harpul/ia cupanioides, Litsea odorifera, 
Memecylon edule, Palaquium sp., Polyalthia sp., Pterocymbium Javanicum, Santina 
grandiflora, Sarcotheca diversifolia, Urophy/lum sp. and Xanthophy/lum flavescens. 
This study shows that there are species diversity in both studied forest vegetations 
and other abiotic factors may influence tree species abundance. Endangered habitat 
and species need to be protected for current and future generation. 

BAB 1 

PENDAHULUAN 

1.1 Pengenalan 

Kajian ini bertujuan untuk menganggarkan secara kuantitatif biodiversiti flora yang 

terdapat di Taman Marin Tun Sakaran (TMTS) khususnya di Pulau Bohay Dulang, 

Semporna. Biodiversiti flora yang dikaji khusus kepada pokok sahaja. Penyelidika_n 

tertumpu pada kekayaan, kepelbagaian dan kesamarataan flora spesis pokok 

mengikut vegetasi. Lokasi kajian berhampiran dengan lapan buah pulau yang 

terdapat di TMTS. Pulau yang paling hampir ialah Pulau Bodgaya (pulau terbesar) 

dan Pulau Mantabuan (Rajah 1.1). 

Pulau Bohay Dulang terletak di Teluk Darvel Laut Celebes. Secara amnya 

Pulau Bohay Dulang berada di Kepulauan Borneo yang berada di posisi tengah 

Sundaland akibat perlanggaran plat India - Asia (Hall et al., 2008). Mengikut Raes 

dan van Welzen (2009), komposisi flora Kepulauan Borneo merupakan sebahagian 

daripada kawasan floristik Malesia yang dikenali sebagai "Central-land Barned' 

oleh Zollinger (1857) dan Johns (1995). Gugusan pulau di Semporna terletak di 

bahagian Barat garisan Merrill-Dickerson/Huxley antara Filipina dan kepulauan 

Sulawesi di Indonesia (Rajah 1.2). Waiau bagaimanapun kemungkinan garisan 

floristik Merrill-Dickerson/Huxley berada di Sahagian Barat gugusan pulau TMTS 

atau melalui kepulauan ini. Pulau Bohay Dulang yang terletak di gugusan 

kepulauan TMTS membentuk struktur seperti ladam kuda " U ". Secara 

geologikalnya struktur ini adalah kawah gunung berapi antara zaman akhir Tertiari 

dan Quaternari (Kirk, 1963; Rangin et al., 1990). 

Mengikut pelancong berbangsa Inggeris yang datang ke Semporna 

kumpulan pulau di TMTS dikenali sebagai 'The Sleeping Old Man' yang 

menunjukkan struktur pulau seperti orang tua yang sedang berbaring. Penduduk 

tempatan menyatakan mitos di sebalik kumpulan pulau ini adalah seperti berikut: 

Pulau Sibuan 

Pulau Maiga 

Rajah 1.1: Kedudukan kawasan kajian di Taman Marin Tun Sakaran, 

Semporna, �abah. 

Rajah 1.2: Kedudukan gugusan kepulauan Semporna 

berdasa rka n garisa n Merrill-Dickerson/Huxley. 

"Satu keluarga yang terdiri daripada bapa, ibu dan anak perempuannya hidup 

dalam keakraban. Satu ketika seorang pemuda yang baik hati menawan anak 

gadis mereka. Keretakan hubungan keluarga berlaku antara mereka sehinggalah 

suatu hari mereka berjumpa bomoh untuk meminta agar dihilangkan dalam 

bentuk tiga buah pulau ". 

Pulau Bohay Dulang merupakan pusat pemuliharaan . burung semulajadi 

yang terkenal dengan pelbagai spesis burung pada tahuan 1933 sehingga 1978 

(Aseanbiodiversiti, 2008). Kajian kuantitatif flora belum pernah dijalankan di Pulau 

Bohay Dulang. Tinjauan flora yang pertama pernah dijalankan pada tahun 1999 

oleh Wong et al. Selepas itu tidak ada kajian lanjutan dan rekod diversiti flora 

terbaru yang ditemui sehinggalah kajian ini dijalankan. 

1.2 Rasional Kajian 

Satu tinjauan awal yang telah dibuat pada bulan Disember tahun 2008 di kawasan 

perairan TMTS, terdapat kawasan penempatan orang perseorangan (Foto 1.1). 

Melalui perbincangan dengan pihak berkuasa Taman-taman Sabah dan penduduk 

setempat di daerah Semporna, penempatan mereka telah bertapak sejak beberapa 

dekad yang lalu. Komuniti yang tinggal berhampiran tepi pulau ini dikenali sebagai 

'Palauh' atau 'Bajau Laut'. 

Banyak program telah dianjurkan bagi menyedarkan mereka tentang peri 

pentingnya menjaga kawasan persekitaran. Kolaborasi Taman-taman Sabah 

dengan Persatuan Pemuliharaan Marin dari United Kingdom telah berjaya 

menganjurkan program "Penglibatan Masyarakat Untuk Penggunaan Mampan dan 

Pemuliharaan Terumbu Karang". Objektif utama program itu ialah menanamkan 

semangat kecintaan terhadap alam sekitar. Disamping itu, pihak Taman-taman 

Sabah juga telah membina pejabat di Pulau· Bohay Dulang bagi memantau aktiviti 

penubuhan TMTS. Pusat penyelidikan kima ( Tridacna gigas) juga telah dibuat bagi 

membantu pemuliharaan spesis ini yang terancam (Foto 1.2). 

Foto 1.1: 

Foto 1.2: 

Kawasan pertempatan 'palauh' di bahagian timur pulau. 

Kelihatan kawasan hutan yang telah dibersihkan untuk tujuan 
pertanian. 

Pejabat Taman-taman Sabah dan Pusat Penyelidikan Kima ( Tridacna 

gigas) terletak di kawasan pantai bahagian barat pulau. 

